






საქართველოს 
ქვეყნის საკოორდინაციო საბჭო
გარდამავალი გეგმა











1. შესავალი 
მოცემული ქსს გარდამავალი გეგმა, ძირითადად, განკუთვნილია საქართველოს ქვეყნის საკოორდინაციო საბჭოსთვის,  ასევე შეიძლება საინტერესო იყოს ქვეყნის ყველა  დაინტერესებულ მხარეთათვის, მათ შორის სამოქალაქო საზოგადოებისა და სათემო ორგანიზაციებისათვის, ძირითადი პარტნიორებისთვის და სხვა პირებისა და ორგანიზაციებისათვის. ქსს გარდამავალი გეგმა უზრუნველყოფს ღონისძიებების იდენტიფიცირებას, დაგეგმვასა და განხორციელებას, რაც ხელს შეუწყობს საქართველოს ქსს–ს წარმატებულ ევოლუციას გლობალური ფონდის მხარდაჭერის დასრულების შემდეგ. გარდა ამისა, იგი უზრუნველყოფს ქსს–ს ფუნქციონირების გაგრძელებას ქსს–ს ყველა წევრთან და დაინტერესებულ მხარესთან შეთანხმებით. ქსს გარდამავალი გეგმის განხილვა უნდა მოხდეს საქართველოს გარდამავალი პერიოდის გეგმასთან (პროგრამული) ერთად[footnoteRef:1]. [1:  The Georgia Transition Plan, developed by Curatio International Foundation, provides details on the scaled-up smooth transitioning from Global Fund financing to full local financing for the National HIV/AIDS and TB Programs by 2022.
] 

ქსს გარდამავალი გეგმის ამოცანებია:
· უზრუნველყოს ქსს–ს არსებული ფუნქციებისა და პასუხისმგებლობების შენარჩუნება – ეროვნული საკოორდინაციო ორგანო, რომელიც მხარს უჭერს და ზედამხედველობს ეროვნული სტრატეგიული გეგმებისა და შესაბამისი პროგრამების შემუშავებასა და განხორციელებას გლობალური ფონდის მხარდაჭერის დასრულების შემდეგ;  
· უზრუნველყოს ქსს ფუნქციების გაფართოება და სულ მცირე, მოიცვას C ჰეპატიტის და სგგი–ის ეროვნული სტრატეგიული გეგმების შემუშავებისა და განხორციელების კოორდინირების ფუნქცია;   
· ქსს ფუნქციების ეფექტური განხორციელებისთვის ქსს წევრების შესაძლებლობების გაძლიერება (არსებული და მომავალი ქსს მართვის სახელმძღვანელოს მიხედვით);
· განსაზღვროს ქსს ქვე–სტუქტურები, მათ შორის ქვე–კომიტეტები, ტექნიკური სამუშაო ჯგუფები და სამდივნო; 
· მოახდინოს ქსს სამდივნოს კადრებისა და დაფინანსების გზების იდენტიფიცირება; 
· განსაზღვროს გეგმის გაზომვადი ეტაპები, რომელიც უზრუნველყოფს წარმატებულ ევოლუციასა და მდგრადობას; და 
· უზრუნველყოს ფინანსური მდგრადობა.
1. წინაისტორია 
2. . ქსს–ს ჩამოყალიბება 
საქართველოს ქვეყნის საკოორდინაციო საბჭო ჩამოყალიბდა 2003 წელს ქვეყანაში გლობალული ფონდის გრანტების მართვის კოორდინირების მიზნით (აივ, ტუბერკულოზი და მალარია ელიმინაციამდე). იგი იღებს სტატუსს მთავრობისგან, რომელსაც წარმოადგენს შრომის, ჯანმრთელობისა და სოციალური დაცვის სამინისტრო. ქსს–ს სტატუს ამყარებს საქართველოს მთავრობის დადგენილება #220 (18 ივნისი, 2012), რომლის თანახმადაც საბჭო წარმოადგენს აივ ინფექციის/შიდსის, ტუბერკულოზისა და მალარიის წინააღმდეგ ბრძოლის მაკოორდინირებელ ორგანოს ეროვნულ დონეზე. დადგენილება #220–ის მიხედვით საბჭოს მიზანია უზრუნველყოს საქართველოში სახელმწიფოს, შიდსთან, ტუბერკულოზსა და მალარიასთან ბრძოლის გლობალური ფონდის და სხვა დონორი ორგანიზაციების ფინანსური დახმარებით მიმდინარე აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა სამთავრობო, არასამთავრობო და საერთაშორისო ორგანიზაციებს შორის კოორდინირება სახელმწიფო დონეზე. ქსს ანგარიშვალდებულია ქვეყნის მასშტაბით       დაინტერესებულ პირთა წინაშე.  
2. . ქსს სტურქტურა, ჩარჩო დოკუმენტები და ფუნქციები 
საბჭო წარმოადგენს მულტისექტორულ, სამთავრობო, არა–სამთავრობო და განვითარების პარტნიორების საჯარო და კერძო პარტნიორობის მექანიზმს, რომელიც მუშაობს ნებაყოფლობით. ქსს მართვის სახელმძღვანელოს მიხედვით საბჭო შედგება არაუმეტეს 30 წევრისგან (და 30 ალტერნატისგან), რომელთაგანაც 12 შეიძლება იყოს სამთავრობო სექტორიდან, 14 – სამოქალაქო საზოგადოების წარმომადგენელი და 4 – განვითარების პარტნიორები. საბჭო ასევე უზრუნველყოფს ძირითადი დაზარალებული ჯგუფებისა და დაავადების მქონე პირების წარმომადგენლობას საბჭოში, დაცულია შესაბამისი გენდერული ბალანსი (ამჟამად საბჭოს შემადგენლობის 50%–ზე მეტი ქალები არიან). ამჟამად, საბჭოს ხელმძღვანელობს შრომის, ჯანმრთელობის და სოცილური დაცვის მინისტი – სამთავრობო წარმომადგენელი, ხოლო თავმჯდომარის მოადგილე არის სამოქალაქო სექტორიდან. 
საბჭო თავისი მუშაობის პროცესში ხელმძღვანელობს შემდეგი ჩარჩო დოკუმენტებით: 
· საქართველოს მთავრობის დადგენილება №220[footnoteRef:2]; [2:  http://www.georgia-ccm.ge/wp-content/uploads/CCM-Decree-2012.pdf] 

· ქსს მართვის სახელმძღვანელო;[footnoteRef:3]  [3:  http://www.georgia-ccm.ge/wp-content/uploads/Georgia-CCM-Governance-Manual1.pdf ] 

· ქსს საზედამხედველო გეგმა;[footnoteRef:4] და [4:  http://www.georgia-ccm.ge/wp-content/uploads/CCM-Georgia-Oversight-Plan-13-12-13-F.pdf ] 

· გლობალური ფონდის გაიდლაინები და მოთხოვნები ქსს–ების მიმართ[footnoteRef:5] (უნდა აღინიშნოს, რომ საქართველოდან გლობალური ფონდის გასვლის შემდეგ აღნიშნული გაიდლაინები და მოთხოვნები აღარ იქნება მოქმედი/სავალდებულო). [5:  http://www.theglobalfund.org/en/ccm/ ] 


დადგენილება №220–ის თანახმად საბჭოს ძირითადი ფუნქციებია: 
· აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა გრძელვადიანი დაგეგმვა და ეროვნული რეაგირების კოორდინაცია; 
· სახელმწიფო, ადგილობრივ, საზოგადოებრივ და სხვა დაწესებულებათა შეთანხმებული მოქმედებების ხელშეწყობა და მათი საქმიანობის მონიტორინგის განხორციელება;
· ქვეყანაში აივ ინფექციის/შიდსის, ტუბერკულოზისა და მალარიის საპასუხო ღონისძიებებთან დაკავშირებულ ინიციატივებსა და საკითხებზე დროული რეაგირების უზრუნველყოფა;
· მნიშვნელოვანი საკითხების სამთავრობო დონეზე განხილვის, გადაწყვეტილებების მიღებისა და განხორციელების ხელშეწყობა;
· შესაბამისი კანონმდებლობის შემუშავებაში მონაწილეობის მიღება;
· რეკომენდაციების შემუშავება და საერთაშორისო თანამშრომლობის გაფართოების ხელშეწყობა;
· საჭიროებისამებრ პროგრამების/პროექტების შეფასება და საქართველოს მთავრობისათვის ან/და დონორებისათვის, ასევე სხვა დაინტერესებული მხარეებისათვის შედეგების წარდგენა; და 
· კანონმდებლობით გათვალისწინებული სხვა ფუნქციების განხორციელება.

დონორის მოთხოვნით საბჭო ასევე ვალდებულია:
· შეარჩიოს საქართველოში გლობალური ფონდის გრანტების ძირითადი მიმღები;
· შეიმუშავოს ძირითადი მიმღების შერჩევის დეტალური ინსტრუქციები და მიაწოდოს ინფორმაცია დაინტერესებულ მხარეებს;  
· მონიტორინგი გაუწიო დონორის მიერ დაფინანსებულ აქტივობებს;
· მოახდინოს დაფინანსების მიღების მიზნით ახალი განაცხადების შემუშავების პროცესის კოორდინაცია და 
· მოახდინოს საქართველოში აივ ინფექციის/შიდსის, ტუბერკულოზისა და მალარიის წინააღმდეგ დონორების მიერ გამოყოფილი სახსრების და სხვა მატერიალური ფასეულობების ხარჯვისა და გამოყენების მიზნობრიობის და ეფექტიანობის შეფასება
2015 წელს შემუშავებულ ქსს მართვის სახელმძღვანელოში ასევე მოცემულია ქსს ძირითადი ფუნქციები და ზემოთ აღნიშნულთან ერთად, დამატებით მოიცავს ისეთ საკითხებს, როგორიცაა დაფინანსების მოთხოვნის შემუშავება, ძირითადი მიმღების  და გლობალური ფონდის ყველა პროგრამის განხორციელების ზედამხედველობა, ასევე ინტერესთა კონფლიქტის მართვა.[footnoteRef:6] [6:  Georgia Country Coordination Mechanism, Governance manual, 1 June, 2015, Tbilisi, Georgia] 

ქსს–ს აქვს ორი მუდმივი კომიტეტი:  
1. საზედამხედველო კომიტეტი, რომელიც შედგება 6 წევრისაგან, მათგან 4 არის ქსს და 2 არა–ქსს წევრი (სულ მცირე 1 წევრი უნდა იყოს ძირითადი დაზარალებული ჯგუფის წარმომადგენელი და 1 დაავადების მქონე პირი) და
1. პოლიტიკის და ადვოკატირების საკონსულტაციო კომიტეტი, რომელიც შედგება სხვადასხვა ტექნიკური ექსპერტიზის მქონე 22 წევრისგან და წარმოადგენენ სხვადასხვა სექტორებს (სამთავრობო, სამოქალაქო საზოგადოების, სათემო, არასამთავრობო და დონორი ორგანიზაციები და პაციენტები). 

ქსს სამდივნო წარმოდგენილია 2 საშტატო ერთეულით (აღმასრულებელი მდივანი და ადმინისტრაციული ასისტენტი). მათი ოფისი განთავსებულია შჯსდს–ში.  

საზედამხედველო კომიტეტი
საზედამხედველო კომიტეტი არ წარმოადგენს გადაწყვეტილებების მიმღებ ორგანოს. ის აწარმოებს მხოლოდ ზედამხედველობის პროცესში მიღებული მონაცემების ანალიზს და რეკომენდაციებს აძლევს საბჭოს. საზედამხედველო  კომიტეტის  ფუნქცია  შემდეგში  მდგომარეობს:  ძირითად  მიმღებთა მიერ წარმოდგენილი ანგარიშების, მათ შორის ძირითად მიმღებთა ყოველწლიური აუდიტის ანალიზი და წელიწადში არანაკლებ ერთი საველე ვიზიტის ჩატარება ყოველ ძირითად მიმღებთან პროგრესის მონიტორინგისა და მითითებების მიცემის მიზნით, რაც განხორციელებაში არსებული გამოწვევების გადალახვას ემსახურება. იგი ზედამხედველობას უწევს 4 ძირითად განხორციელების სფეროს, კერძოდ ფინანსურ, პროგრამულ, შესყიდვებთან და მართვასთან დაკავშირებულ სფეროებს. საზედამხედველო კომიტეტი ხელმძღვანელობს 2013 წელს შემუშავებული საზედამხედველო გეგმით. საზედამხედველო კომიტეტი თავისი საქმიანობის შედეგებს წარადგენს პერიოდული წერილობითი ანგარიშების სახით, რომელიც მოიცავს ინფორმაციას გლობალური ფონდის გრანტების მიმდინარეობის შესახებ. აღნიშნულ ანგარიშებში მოცემულია კომიტეტის დასკვნები და რეკომენდაციები თითოეული პერიოდისთვის.

პოლიტიკის და ადვოკატირების საკონსულტაციო კომიტეტი (პასკ)
პასკ–ი არ წარმოადგენს გადაწყვეტილების მიმღებ ორგანოს. იგი ჩამოყალიბდა 2016 წელს. მისი მიზანია ტექნიკური და საკონსულტაციო მხარდაჭერა გაუწიოს ქსს–ს ტუბერკულოზისა და აივ პროგრამების გლობალური ფონდის დაფინანსებიდან სახელმწიფო დაფინანსებაზე გადასვლის პროცესში.  

2.3. ქსს–ს კავშირები სხვა ეროვნულ ორგანოებთან / პლატფორმებთან 
GIZ–ის მიერ დაფინანსებული ქსს-ების კვლევის მიხედვით საქართველოს ქსს–ს კავშირი აქვს რამოდენიმე სხვა მაკოორდინირებელ ორგანოსთან, რაც ილუსტრირებულია ქვემოთ მოცემულ გრაფიკში. მოსალოდნელია ამ კავშირების შენარჩუნება ქსს გარდამავალი პერიოდის შემდეგაც, თუმცა, შეიძლება არსებობდეს ამ ურთიერთობების შემდგომი ფორმალიზაციის საჭიროება.
დიაგრამა 1:  ქსს–ს კავშირები სხვა მაკოორდინირებელ ორგანოებთან   ქსს
შჯსდს და მასთან არსებული საბჭოები / კომიტეტები
დკსჯეც 
ინფექციური პათოლოგიის, შიდსის და კლინიკური იმუნოლოგიის კვლევითი ცენტრი 
ტუბერკულოზისა და ფილტვის დაავადებათა ეროვნული ცენტრი 
პასკ
აივ სამუშაო ჯგუფი 
ტბ კოალიცია
დონორთა კოორდინაციის ერთეული



3. ქსს გარდამავალი პერიოდის მოსამზადებელი ეტაპები
3.1. ქსს სტრუქტურა გარდამავალ პერიოდში  
გარდამავალ პერიოდში ქსს შეინარჩუნებს მის ძირითად მოდელს და ფუნქციებს, უზრუნველყოფს გამჭვირვალობას, თანამონაწილეობას/ჩართულობას და ანგარიშვალდებულებას. გარდამავალ პერიოდში საბჭოს ეფექტური ფუნქციონირების უზრუნველსაყოფად მოწოდებულია არსებული სტრუქტურის კიდევ უფრო გაძლიერება იმისათვის, რომ მან შეძლოს: 1) ზედამხედველობა გაუწიას პროგრამულ გარდამავალ პერიოდს; და 2) განახორციელოს აუცილებელი ნაბიჯები საკუთარი ევოლუციისთვის. შესაბამისად, ქსს–ს ევოლუციის მიზნით მოწოდებულია, გაფართოვდეს საზედამხედველო კომიტეტის მანდატი, შეიცვალოს მისი სამუშაოს აღწერილობა (ToRs) და დაემატოს ქსს–ს გარდამავალი პერიოდის ზედამხედველობა. ამისთვის, რა თქმა უნდა, საჭირო იქნება საზედამხედველო კომიტეტის სამუშაოს აღწერილობის გადახედვა, საჭიროების შემთხვევაში მოხდება ამ პროცესისთვის ტექნიკური დახმარების გაწევა. კერძოდ, შემოთავაზებულია, რომ საზედამხედველო საბჭომ აიღოს ქსს–ს მიერ შექმნილი და ძირითადი დაინტერესებული მხარეების მიერ შეთანხმებული ქსს გარდამავალი გეგმის მონიროტინგისა და განხორციელების პასუხისმგებლობა. საზედამხედველო საბჭოს ფუნქციები იქნება: 
· ქსს გარდამავალი გეგმისა და მისის აქტივობების განხორციელების მონიტორინგი; უზრუნველყოს გეგმის დროული და ეფექტური განხორციელება;
· საჭიროების შემთხვევაში, შეაფასოს და განსაზღვროს გეგმაში შესატანი ცვლილებები; 
· ცვლილებების შესაბამისად რეკომენდაცია გაუწიოს ქსს გარდამავალი გეგმის განახლებას; 
· შეამოწმოს გეგმის აქტივობებისთვის განსაზღვრული ეტაპებისა და მიღებული შედეგების შესაბამისობა;
· უზრუნველყოს ქსს გარდამავალი გეგმისა და საქართველოს გარდამავალი პერიოდის (პროგრამული) გეგმის შესაბამისობა;
· გაითვალისწინოს პასკ–ის რეკომენდაციები;
· მოახდინოს ანგარიშგება ქსს–სა და სხვა დაინტერესებულ მხარეებთან; და 
· შეიმუშავოს ნებისმიერი დამატებითი ტექნიკური დახმარების მოთხოვნა.
ქსს სამდივნო (საჭიროების შემტხვევაში გარე ტექნიკური დახმარებით) პასუხისმგებელი იქნება ქსს–ს ფუნქციების გაფართოებასთან და გარდამავალ პერიოდთან დაკავშირებული შესაძლებლობების გაძლიერებაზე. მისი ფუნქციები იქნება:  
· ქსს თვით–შეფასების სემინარის ორგანიზება/ჩატარება, სადაც მოხდება იმ მიმართულებების იდენტიფიცირება, რომლებიც საჭიროებენ გაძლიერებას (აღნიშნული სემინარის ჩატარებას შესაძლოა დაჭირდეს გარე ტექნიკური მხარდაჭერა); 
· უხელმძღვანელებს შესაძლებლობების განვითარების სამუშაო გეგმის შემუშავებას და გეგმის განხორციელების პროცესში მოახდენს საჭირო ცვლილებების შეთავაზებას (შესაძლოა, საჭირო გახდეს გარე ტექნიკური მხარდაჭერა);  
· უზრუნველყოფს შესაძლებლობების განვითარების სამუშაო გეგმის ეფექტურ და დროულ განხორციელებას  და მონიტორინგს; 
· შეამოწმოს გეგმის აქტივობებისთვის განსაზღვრული ეტაპებისა და მიღებული შედეგების შესაბამისობა;
· მოახდინოს ანგარიშგება ქსს–სთან.  
პასკ–ის როლი იქნება ქსს ევოლუციასთან და მის ახალ ფუნქციებთან დაკავშირებით ძირითადი დაინტერესებული მხარეების ცნობიერების ამაღლება და ქსს–სა და მისი სამდივნოს ფინანსური მდგრადობის უზრუნველსაყოფად რესურსების მობილიზება. მისი ფუნქციები იქნება:
· დაინტერესებულ მხარეთა ცნობიერების ამაღელბა ქსს ევოლუციის, მისი ახალი როლის საკითხებთან დაკავშირებით და როგორ შუწყობს ხელს ქსს გარდამავალი გეგმა მთლიანი ქვეყნის გარდამავალ პროცესს; 
· ქსს რესურსების მობილიზაციის პროცესში უზრუნველყოს ყველა დაინტერესებული მხარის აქტიური ჩართულობა/მონაწილეობა; 
· მონიშნოს გარდამავალი პერიოდისთვის საჭირო, ხელმისაწვდომი რესურსები; 
· შეიმუშავოს რესურსების მობილიზაციის სტრატეგია (მომავალში ქსს–სა და სამდივნოს ფინანსური მდგრადობისთვის) და მოახდინოს რესურსების მობილიზებასთან დაკავშირებული აქტივობების და სამიზნეებთან შესაბამისობის ზედამხედველობა; და 
· მოახდინოს ანგარიშგება ქსს–სთან.[footnoteRef:7]. [7:  ახალი პასუხისმგებლობებიდან გამომდინარე, შესაძლოა საჭირო გახდეს პასკ–ის სამუშაოს აღწერილობის გადახედვა/განახლება. ] 


ქსს გარდამავალი გეგმის განხორციელების შემდგომ ეტაპზე, საბჭოს როლის გაფართოებასთან ერთად, განახლდება საბჭოს წევრობა (მაგ, C ჰეპატიტის, სგგი–ის ძირითადი დაინტერესებული მხარეები). შეიქმნება მუდმივი ტექნიკური სამუშაო ჯგუფები თითოეული ახალი სფეროსთვის (C ჰეპატიტის, სგგი, ნარკოტიკების) და განახლდება არსებული წევრობა (აივ და ტუბერკულოზი).  

3.2  მმართველი ჯგუფი  
გარდამავალი პერიოდის პროცესში მმართველი როლი რჩება პოლიტიკისა და ადვოკატირების საკონსულტაციო კომიტეტს. პასკ–ი იქნება ძირითადი პლატფორმა ქსს გარდამავალ გეგმასთან დაკავშირებული დისკუსიებისთვის და რეკომენდაციების გაუწევს ქსს–ს. ქსს–ს როლის[footnoteRef:8] გაფართოებასთან დაკავშირებით საჭირო იქნება პასკ–ისთვის დამატებითი ტექნიკური ექსპერტიზის მობილიზება. შესაბამისად ქსს გარდამავალი გეგმის განხორციელების დაწყებამდე განახლდება პასკ–ის წევრობა და მოხდება მათი შესაძლებლობების გაძლიერება.  [8:  აივ და ტუბერკულოზის ეროვნული სტრატეგიული გეგმებისა და შესაბამისი პროგრამების შემუშავება–განხორციელების კოორდინაციის მიღმა ქსს–ს როლი შეიძლება გაფართოვდეს და მოიცვას C ჰეპატიტის ეროვნული სტრატეგიული გეგმისა და შესაბამისი პროგრამის შემუშავება–განხორციელების კოორდინაცია (ასევე სგგი–ის და ნარკოტიკების წინააღმდეგ ბრძოლის სტრატეგიებიდა სახელმწიფო პროგრამები). ] 


3.3 ქსს ევოლუციისთვის საჭირო შესაძლებლობების განვითარება 
გარდამავალი პერიოდის წარმატებით გავლისთვის დიდი უპირატესობა მიენიჭება ქსს–ს შესაძლებლობების განვითარების/გაძლიერების აქტივობებს. პირველ ეტაპზე ქსს სამდივნო ჩაატარებს ქსს–ს თვითშეფასების სემინარს არსებული ხარვეზების  და იმ სფეროების გამოსავლენად, სადაც საჭირო იქნება ევოლუციასთან დაკავშირებით შესაძლებლობების განვითარება. შეფასების შედეგების საფუძველზე მოხდება შესაძლებლობების განვითარების სამუშაო გეგმის შემუშავება თავისი ბიუჯეტით. პროცესს წარუძღვება ქსს–ს სამდივნო, პროცესში ასევე ჩართული იქნება ქსს–ს ყველა დაინტერესებული წევრი. სამუშაო გეგმაში მოცემული იქნება ამოცანები, ტექნიკური დახმარების საჭიროებები, შესაძლებლობების განვითარების ძირითადი სფეროები, აქტივობების განხორციელების ეტაპები და ბიუჯეტი. შესაძლებლობების განვითარება გათვალისწინებულია ორი მიმართულებით: (1) ქსს ევოლუციისთვის მზადება და (2) ქსს–ს მანდატისა და როლის გაფართოება. რეკომენდებულია, აღნიშნულ პროცებში ქსს–ს გაეწიოს გარე ტექნიკური დახმარება.  

ცხრილი 1: შესაძლებლობების განვითარების საილუსტრაციო აქტივობები
	
	ამოცანები
	შესაძლებლობების განვითარების სფერო
	ინსტრუმენტი
	სამიზნე ჯგუფი
	გამოსავალი

	მზადება ევლუციისთვის
	ქსს წევრებისა და სხვა დაინტერესებული მხარეების ცნობიერების გაღრმავება იმასთან დაკავშირებით, თუ რატომ მიმდინარეობს ქსს ევოლუცია და რა გამოწვევებია დასაძლევი. 

ცნობიერების ამაღლება დაფინანსების მდგრადობასთან დაკავშირებით.  
	· ცნობიერების ამაღლებისა და დაინტერესებულ მხარეთა ჩართულობის რესურსები 
· სამოქმედო გეგმის შემუშავება ყველა დაინტერესებული მხარის ჩართულობის უზრუნვესაყოფად 
· შემდგომი ნაბიჯები ცვლილებების და გარდამავალი პერიოდის მართვის პროცესში 
· ქსს ევოლუციის გამოცდილების გაზიარება და სამოქალაქო საზოგადოების ჩართულობის შესაძლო ვერსიები (მაგ, ესტონეთი)
	სემინარები სხვადასხვა გამოწვევების დასაძლევად 
	· ქსს წევრები 
· გარდამავალი პერიოდის მონიტორინგის კომიტეტის და მისი სამუშაო ჯგუფების წევრები 
· საზედამხედველო კომიტეტის წევრები
· ძირითადი დაინტერესებული მხარეები (შჯსდს და სხვა.)
· სხვა დაინტერესებული მხარეები
	· გარდამავალი პერიოდის პროცესის ხედვის ფორმულირება, აქცენტები დასაძლევ გამოწვევებზე და ადექვატური დაფინანსების მხარდაჭერისთვის საჭირო ეტაპები 
· ქსს ევოლუციის და გაფართოებული როლის ხელშემწყობი რეგულაციების რეფორმა 
· ქსს–ს კომიტეტების რესტრუქტურიზაცია ეფექტური ევოლუციისთვის 

	
	ახლად შექმნილი კომიტეტისა და მისი სამუშაო ჯგუფების ორიენტაცია მათი ფუნქციების და ქსს განახლებული დოკუმენტების შესახებ 
	· ქსს–ს ახალი სტრუქტურა, როლი, პასუხისმგებლობები და ფუნქციები 
· თავმჯდომარე, თავმჯდომარის მოადგილე, კომიტეტები/სამუშაო ჯგუფები, წევრობა და არჩევნები 
· ქსს–ს პრინციპები და გაიდლაინები 
	2–დღიანი სემინარი
	· გარდამავალი პერიოდის მონიტორინგის კომიტეტის და მისი სამუშაო ჯგუფების წევრები
· ძირითადი დაინტერესებული მხარეები (შჯსდს და სხვა.)
· სხვა დაინტერესებული მხარეები (საზედამხედველო კომიტეტი, ქსს)
	· გარდამავალი პერიოდის მონიტორინგის კომიტეტის და მისი სამუშაო ჯგუფების წევრებს აქვთ ნათელი წარმოდგენა თავიანთი როლის და პასუხისმგებლობების შესახებ 

	ქსს როლის გაფართოება
	ახლად არჩეული ქსს წევრების (ძველი წევრებისთვის შეხსენება) ორიენტაცია მათი როლისა და პასუხისმგებლობების შესახებ, განახლებული მართვის სახელმძღვანელოსა და ქსს სხვა დოკუმენტების  გაცნობა 
	· ქსს პრინციპები და გაიდლაინები, მ.შ. ინტერესთა კონფლიქტის პოლიტიკა 
· ქსს ინსტუმენტები 

	2–დღიანი სემინარი
	· ქსს–ს ახალი წევრები
· საზედამხედველო კომიტეტის წევრები
· ძირითადი დაინტერესებული მხარეები (შჯსდს და სხვა.)
· სხვა დაინტერესებული ქსს წევრები
· სხვა დაინტერესებული მხარეები
	· ქსს წევრებს აქვთ ნათელი წარმოდგენა თავიანთი როლის და პასუხისმგებლობების შესახებ 
· წევრობის განახლება 


3.4 რესურსების მობილიზება 
ქსს–ს ევოლუციის და ქსს–სა და მისი სამდივნოს სამომავლო ფუნქციების შესრულების პროცესში რესურსების მობილიზების საკითხებს უხელმძღვანელებს პასკ–ი; თუმცა პასკ–ს ასევე შეუძლია უფრო მცირე სამუშაო ჯგუფის ჩამოყალიბება, რომელიც წარუძღვება კომუნიკაციისა და რესურსების მობილიზების აქტივობებს. პირველ ეტაპზე ქსს სამდივნო ჩაატარებს რესურსების მობილიზების სემინარს, სადაც მოხდება გარდამავალი პერიოდისთვის საჭირო ძირითადი, ხელმისაწვდომი რესურსების მონიშვნა, ხარვეზების იდენტიფიცირება და პრიორიტეტების განსაზღვრა. შემუშავდება რესურსების მობილიზების გეგმა. პროცესს წარუძღვება პასკ–ი (ან კომუნიკაციისა და რესურსების მობილიზების ქვე–კომიტეტი/სამუშაო ჯგუფი, ასეთის ჩამოყალიბების შემთხვევაში), პროცესში ასევე ჩართული იქნება ქსს–ს ყველა დაინტერესებული წევრი. სამუშაო გეგმაში მოცემული იქნება ამოცანები, საჭირო რესურსები, რესურსების მობილიზების აქტივობები, მათი განხორციელების ეტაპები და ბიუჯეტი.

4 ქსს ევოლუცია 
2016 წელს საქართველოს ქსს–ს ინტეგრაციის კვლევის სამუშაო შეხვედრაზე განხილულ იქნა ქსს ექვოლუციის 7 ვერსია:  
ვერსია 1: შენარჩუნდეს სტატუს–ქვო 
ვერსია 2: გლობალური ფონდის დაფინანსების შეწყვეტის შემდეგ შეწყდეს ქსს–ს ფუნქციონირება 
ვერსია 3: შენარჩუნდეს ქსს, როგორც უნიკალური სტრუქტურა, მაგრამ როგორც საბჭო (შჯსდს–სთან არსებული)  და გააგრძელოს წარსულში არსებული პრაქტიკის გამოყენება 
ვერსია 4: გახდეს ჯანმრთელობის უფრო ფართო ორგანოს ქვეკომიტეტი 
ვერსია 5: გახდეს საზედამხედველო ორგანო, მოახდინოს გარდამავალი პროცესების ზედამხედველობა, უზრუნველყოს გარდამავალი პერიოდის გეგმის განხორციელება, მოახდინოს ეროვნული პროგრამების ზედამხედველობა 
ვერსია 6: მოხდეს სხვა რომელიმე არსებულ ორგანოსთან შერწყმა 
ვერსია 7: შეიქმნას სახელმწიფო–კერძო განმახორციელებელი ერთეული, რომელიც გამოიყენებს ქსს–ს პრაქტიკას
პასკ–ის, ქსს–ს და სხვა დაინტერესებულ მხარეებთან 2016–17 წლებში გამართული დისკუსიების შედეგად გადაწყდა ქსს–ს ევოლუცია პირველი ვერსიით (შენარჩუნდეს სტატუს–ქვო), მაგრამ სტუქტურისა და ფუნქციების მცირედი ცვლილებებით. დადგენილება #220 მომავალშიც დარჩება, როგორც ძირითადი ჩარჩო დოკუმეტი, თუმცა საჭირო იქნება მასში მცირე ცვლილებების შეტანა. შემოთავაზებული ცვლილებები მოცემულია ცხრილში #2. თუ ეს ცვლილებები მისაღები იქნება ქსს–სთვის, დამატებითი ცვლილებების შეტანა იქნება საჭირო სხვა სამოქმედო დოკუმენტებშიც. 
ცხრილი 2: ქსს ევოლუციის პროცესში დადგენილება #220–ში შესატანი შემოთავაზებული ცვლილებები 
	მიმდინარე ფორმულირება (და პუნქტი)
	შემოთავაზებული ფორმულირება 
	კომენტარი

	სათაური:

საქართველოში აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა ქვეყნის ერთიანი საკოორდინაციო საბჭოს შექმნისა და მისი დებულების დამტკიცების შესახებ

	სათაური:

საქართველოში გადამდები დაავადებების წინააღმდეგ მიმართულ ღონისძიებათა ქვეყნის ერთიანი საკოორდინაციო საბჭოს შექმნისა და მისი დებულების დამტკიცების შესახებ

ან

საქართველოში აივ ინფექციის/შიდსის, ტუბერკულოზის, C ჰეპატიტის და სგგი–ის  წინააღმდეგ მიმართულ ღონისძიებათა ქვეყნის ერთიანი საკოორდინაციო საბჭოს შექმნისა და მისი დებულების დამტკიცების შესახებ
	2013 წლის შემდეგ საქართველოში მალარიის შემთხვევები არ დაფიქსირებულა[footnoteRef:9]; შესაბამისად ქსს–ს სათაურიდან უნდა ამოღებულ იქნას.  [9:  http://www.euro.who.int/en/health-topics/communicable-diseases/vector-borne-and-parasitic-diseases/malaria/country-work/georgia
] 


პასკ–ის, ქსს–ს და სხვა დაინტერესებულ მხარეებთან დისკუსიის შედეგად გადაწყდა ქსს–ს მანდატის გაფართოება და სულ მცირე C ჰეპატიტისა და სგგი–ის საკითხების დამატება. შესაბამისად ქსს–მ უნდა მიიღოს გადაწყვეტილება, მოიცავს მხოლოდ აივ/შიდსს, ტბ, C ჰეპატიტისა და სგგი–ის, თუ მოისურვებს უფრო მეტად გაფართოებას და მოიცავს მთლიანად გადამდებ დაავადებებს.   
აღნიშნულ საკითხთან დაკავშირებით ცვლილება უნდა შევიდეს დადგენილება #220–ის ყველა შესაბამის პუნქტში. 

	მუხლი 2. საბჭოს მიზანი და ფუნქციები, პუნქტი 1

1. საბჭოს მიზანია უზრუნველყოს საქართველოში სახელმწიფოს, შიდსთან, ტუბერკულოზსა და მალარიასთან ბრძოლის გლობალური ფონდის და სხვა დონორი ორგანიზაციების ფინანსური დახმარებით მიმდინარე აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა სამთავრობო, არასამთავრობო და საერთაშორისო ორგანიზაციებს შორის კოორდინირება სახელმწიფო დონეზე.
	მუხლი 2. საბჭოს მიზანი და ფუნქციები, პუნქტი 1

1. საბჭოს მიზანია უზრუნველყოს საქართველოში სახელმწიფოს შიდსთან, ტუბერკულოზსა და მალარიასთან ბრძოლის გლობალური ფონდის და სხვა დონორი ორგანიზაციების და სხვა გარე წყაროების მხარდაჭერით მიმდინარე აივ ინფექციის/შიდსის, ტუბერკულოზისა და მალარიის წინააღმდეგ მიმართულ ღონისძიებათა სამთავრობო, არასამთავრობო და საერთაშორისო ორგანიზაციებს შორის კოორდინირება სახელმწიფო დონეზე.
	გფ–ის გასვლასთან დაკავშირებით, უნდა ამოღებულ იქნას გლობალური ფონდის დაფინანსებასთან დაკავშირებული სპეციფიკური ტერმინები და შეიცვალოს უფრო ზოგადი ტერმინით – სხვა გარე წყაროების მხარდაჭერით.  

	მუხლი 2. საბჭოს მიზანი და ფუნქციები, პუნქტი 3 

3. საბჭოს ძირითადი ფუნქციებია:
ა) ქვეყნის მასშტაბით ფინანსური დახმარების ძირითად მიმღებთა (როგორც სამთავრობო, ასევე არასამთავრობო) შერჩევა, რისთვისაც საბჭო უზრუნველყოფს შერჩევის პროცესის გამჭვირვალობას და მასში დაინტერესებულ მხარეთა ჩართულობას;
ბ) საჭიროებისამებრ ფინანსური დახმარების ძირითად მიმღებთა შერჩევის დეტალური ინსტრუქციის შემუშავება და დამტკიცება, ასევე მისი ხელმისაწვდომობის უზრუნველყოფა დაინტერესებული პირებისათვის;
	მუხლი 2. საბჭოს მიზანი და ფუნქციები, პუნქტი 3 

3. საბჭოს ძირითადი ფუნქციებია:
ა) ქვეყნის მასშტაბით განმახორციელებელ პარტნიორთა (როგორც სამთავრობო, ასევე არასამთავრობო) შერჩევა, რისთვისაც საბჭო უზრუნველყოფს შერჩევის პროცესის გამჭვირვალობას და მასში დაინტერესებულ მხარეთა ჩართულობას;
ბ) საჭიროებისამებრ განმახორციელებელ პარტნიორთა შერჩევის დეტალური ინსტრუქციის შემუშავება და დამტკიცება, ასევე მისი ხელმისაწვდომობის უზრუნველყოფა დაინტერესებული პირებისათვის;
	„ძირითადი მიმღები“ არის გფ–ის გრანტების სპეციფიკური ტერმინი და უნდა შეიცვალოს უფრო ზოგადი ტერმინით „განმახორციელებელი პარტნიორი“.

	მუხლი 2. საბჭოს მიზანი და ფუნქციები, პუნქტი 5 

5. გლობალურ ფონდთან თანამშრომლობის ფარგლებში საბჭო:
ა) განიხილავს გლობალურ ფონდში წარსადგენ კონსოლიდირებულ საპროექტო წინადადებებს და უზრუნველყოფს ამ პროცესში დაინტერესებულ მხარეთა ჩართულობას; 
ბ) საჭიროების შემთხვევაში შეიმუშავებს და განსაზღვრავს ფინანსური დახმარების ძირითად მიმღებთა მიერ საბჭოს წინაშე ფინანსური და პროგრამული ანგარიშგების (ანგარიშის წარდგენის) ფორმას და წესს;
გ) ფინანსური დახმარების ძირითად მიმღებ(ებ)თან ერთად ადგენს პროგრამების/პროექტების შეფასების პერიოდულობას.
	მუხლი 2. საბჭოს მიზანი და ფუნქციები, პუნქტი 5 

5. განვითარების პარტნიორებთან თანამშრომლობის ფარგლებში საბჭო:
ა) განიხილავს გლობალურ ფონდში წარსადგენ კონსოლიდირებულ საპროექტო წინადადებებს და უზრუნველყოფს ამ პროცესში დაინტერესებულ მხარეთა ჩართულობას; 
ბ) საჭიროების შემთხვევაში შეიმუშავებს და განსაზღვრავს განმახორციელებელ პარტნიორთა მიერ საბჭოს წინაშე ფინანსური და პროგრამული ანგარიშგების (ანგარიშის წარდგენის) ფორმას და წესს;
გ) განმახორციელებელ პარტნიორებთან ერთად ადგენს პროგრამების/პროექტების შეფასების პერიოდულობას.
	უნდა მოხდეს გფ–ის სპეციფიკური ტერმინების მოდიფიცირება ან ამოღება.

	მუხლი 3. საბჭოს შემადგენლობა და სტრუქტურა, პუნქტი 3

3. საბჭო თავის წევრთა შემადგენლობიდან 4 წელიწადში ერთხელ ირჩევს საბჭოს თავმჯდომარეს.
	მუხლი 3. საბჭოს შემადგენლობა და სტრუქტურა, პუნქტი 3

3. საბჭოს თავმჯდომარე იქნება ჯანდაცვის მინისტრი. 
	გამომდინარე იქიდან, რომ ქსს იქნება სამთავრობო სტუქტურა, მისი თავმჯდომარე უნდა იყოს ჯანდაცვის მინისტრი. 

	მუხლი 3. საბჭოს შემადგენლობა და სტრუქტურა, პუნქტი 4

4. საბჭოს თავმჯდომარე:
ბ) განსაზღვრავს და საბჭოს დასამტკიცებლად წარუდგენს საბჭოს იმ წევრს, რომელიც ახორციელებს თავმჯდომარის მოადგილის უფლებამოსილებას;
კ) ნიშნავს საბჭოს სამდივნოს;

	მუხლი 3. საბჭოს შემადგენლობა და სტრუქტურა, პუნქტი 4

4. საბჭოს თავმჯდომარე:
ბ) ამტკიცებს თავმჯდომარის მოადგილეს, რომელსაც ირჩევს სრული საბჭო, იგი უნდა იყოს სამოქალაქო საზოგადოების ან განვითარების პარტნიორთა წარმომასდგენლობიდან; 
კ) ზედამხედველობას უწევს სამდივნოს მართვას; 
	რეკომენდებულია, თავმჯდომარის მოადგელი იყოს არჩეული და წარმოადგენდეს თავმჯდომარისგან განსხვავებულ წარმომადგენლობას (ანუ არ იყოს სამთავრობო სექტორიდან).

მოსალოდნელია, რომ ჯანდაცვის სამინისტროს მიერ საბჭოს სამდივნოს თანამშრომლების აყვანა მოხდება გამჭვირვალე პროცესის მეშვეობით. შესაბამისად მათი დანიშვნა არ მოხდება თავმჯდომარის მიერ. თავმჯდომარე ზედამხედველობას გაუწევს სამდივნოს მართვას. 

5. საბჭოს წევრთა რაოდენობა არ უნდა აღემატებოდეს 30 წევრს.
	მუხლი 3. საბჭოს შემადგენლობა და სტრუქტურა, პუნქტი 5

5. საბჭოს წევრთა რაოდენობა არ უნდა აღემატებოდეს 20 წევრს.
	საქართველოს მოსახლეობის რაოდენობის და დაავადების ტვირთის გათვალისწინებით, საბჭოში 30 წევრი შეიძლება გადამეტებულად ჩაითვალოს. სხვა ქვეყნებს მსგავსი მოსახლეობის რაოდენობით უფრო პატარა ქსს–ები აქვთ[footnoteRef:10].  ქსს დაფინანსების პოტენციური შემცირების პირობებში, წევრების რაოდენობის შემცირება შეამცირებს დანახარჯებსაც.  [10:  For example, both Ethiopia and Ghana which both have much greater populations and higher disease burdens have CCMs that have 21 and 25 members respectively.] 

9. საჭიროების შემთხვევაში, საბჭოს თავმჯდომარის გადაწყვეტილებით, საბჭო უფლებამოსილია შექმნას მუდმივმოქმედი ან დროებითი სამუშაო ჯგუფები. ასეთ შემთხვევაში საბჭო უსაზღვრავს სამუშაო ჯგუფს საქმიანობის სფეროს და სამუშაოს მოცულობას. ინფორმაცია საბჭოში მოქმედი სამუშაო ჯგუფების შემადგენლობის, საქმიანობის სფეროსა და საქმიანობის ვადის შესახებ ხელმისაწვდომია დაინტერესებულ პირთათვის.
	მუხლი 5. საბჭოს საქმიანობის წესი, პუნქტი 9

9. საჭიროების შემთხვევაში, საბჭოს გადაწყვეტილებით, საბჭო უფლებამოსილია შექმნას მუდმივმოქმედი ან დროებითი სამუშაო ჯგუფები. ასეთ შემთხვევაში საბჭო უსაზღვრავს სამუშაო ჯგუფს საქმიანობის სფეროს და სამუშაოს მოცულობას. ინფორმაცია საბჭოში მოქმედი სამუშაო ჯგუფების შემადგენლობის, საქმიანობის სფეროსა და საქმიანობის ვადის შესახებ ხელმისაწვდომია დაინტერესებულ პირთათვის.
	შემოთავაზებულია, ნებისმიერი ტიპის კომიტეტის (დროებითი თუ მოდმივი) ჩამოყალიბება მოხდეს  მთლიანი საბჭოს გადაწყვეტილებით. 

	მუხლი 6. ანგარიშვალდებულების პრინციპები და ანგარიშგება, პუნქტი 1

1. საბჭო, როგორც გლობალური ფონდის მიერ დაფინანსებულ ღონისძიებათა მაკოორდინირებელი ორგანო ეროვნულ დონეზე, ანგარიშვალდებულია გლობალური ფონდის წინაშე.
	მუხლი 6. ანგარიშვალდებულების პრინციპები და ანგარიშგება, პუნქტი 1

1. საბჭო, როგორც გლობალური ფონდის მიერ დაფინანსებულ ღონისძიებათა მაკოორდინირებელი ორგანო ეროვნულ დონეზე, ანგარიშვალდებულია საქართველოს მთავრობის და მოქალაქეების წინაშე.
	გფ–ის გასვლის შემდეგ ქსს–ს ანგარიშვალდებულება ძირითადად ექნება ქვეყნისა და მთავრობის წინაშე.  

	მუხლი 7. ზედამხედველობა, პუნქტი 1

1. საბჭო დონორის მოთხოვნის შემთხვევაში ზედამხედველობას უწევს ფინანსური დახმარების ძირითად მიმღებთა საქმიანობას და პროგრამების განხორციელებას.
	მუხლი 7. ზედამხედველობა, პუნქტი 1

1. საბჭო უზრუნველყოფს დონორის მოთხოვნის შემთხვევაში განმახორციელებელი პარტნიორების საქმიანობის და პროგრამების განხორციელების ზედამხედველობას.
	„ძირითადი მიმღები“ არის გფ–ის გრანტების სპეციფიკური ტერმინი და უნდა შეიცვალოს უფრო ზოგადი ტერმინით „განმახორციელებელი პარტნიორი“. გარდა ამისა, ზედამხედველობა იყო გფ–ის მოთხოვნა და შესაბამისად ეს ფორმულირება უნდა მოიხსნას. 

	მუხლი 7. ზედამხედველობა, პუნქტი 2

2. ზედამხედველობის განხორციელების მიზნით საბჭო:
ა) შეიმუშავებს ზედამხედველობის გეგმას, რომელიც ასახავს ზედამხედველობის თანმიმდევრობას და დაინტერესებული მხარეების ჩართულობას ზედამხედველობის პროცესში;
ბ) განიხილავს ფინანსური დახმარების ძირითად მიმღებთა მიერ დონორისათვის გაგზავნილ პერიოდულ ანგარიშებს/თანხის გადახდის მოთხოვნებს;
გ) ეცნობა ფინანსური დახმარების ძირითად მიმღებთა მიერ გაწეულ სერვისებს და განხორციელებულ აქტივობებს ადგილზე; 
	მუხლი 7. ზედამხედველობა, პუნქტი 2

2. ზედამხედველობის განხორციელების მიზნით საბჭო:
ა) შეიმუშავებს ზედამხედველობის სამუშაო გეგმას, რომელიც ასახავს ზედამხედველობის თანმიმდევრობას და დაინტერესებული მხარეების ჩართულობას ზედამხედველობის პროცესში;
ბ) განიხილავს განმახორციელებელი პარტნიორების მიერ გაგზავნილ პერიოდულ ანგარიშებს/თანხის გადახდის მოთხოვნებს;
გ) ეცნობა განმახორციელებელი პარტნიორების მიერ გაწეულ სერვისებს და განხორციელებულ აქტივობებს ადგილზე; 

	საზედამხედველო გეგმის შემუშავება იყო გფ–ის მოთხოვნა. ქსს–ს შეუძლია მომავალში აღარ შეიმუშავოს ასეთი გეგმა. თუმცა, რეკომენდებულია, საბჭოს ჰქონდეს მსგავსი წლიური გეგმა თავისი ბიუჯეტით. 

„ძირითადი მიმღები“ და „თანხის გადახდის მოთხოვნები“ გფ–ის გრანტების სპეციფიკური ტერმინებია და უნდა შეიცვალოს უფრო ზოგადი ტერმინით „განმახორციელებელი პარტნიორი“ და გაუქმდეს შესაბამისად. 

	მუხლი 7. ზედამხედველობა, პუნქტი 3 

3. ზედამხედველობის განხორციელებისას საბჭო არ ერევა ფინანსური დახმარების ძირითად მიმღებთა ყოველდღიურ საქმიანობაში.
	მუხლი 7. ზედამხედველობა, პუნქტი 3

3. ზედამხედველობის განხორციელებისას საბჭო არ ერევა განმახორციელებელი პარტნიორების ყოველდღიურ საქმიანობაში.
	 „ძირითადი მიმღები“ არის გფ–ის გრანტების სპეციფიკური ტერმინი და უნდა შეიცვალოს უფრო ზოგადი ტერმინით „განმახორციელებელი პარტნიორი“.  



ქსს–ს ერთ–ერთ უარყოფით მხარედ ქსს წევრების მხრიდან დასახელდა ის ფაქტი, რომ ქსს–ს გადაწყვეტილებები არ არის გამყარებული სამართლებრივი აქტებით (სახელმწიფო კომისიებისგან განსხვავებით) და რომ მას მთავრობისთვის აქვს მხოლოდ მრჩეველი ორგანოს ფუნქცია. თუ მომავალში გადაწყდა, რომ ქსს უნდა გახდეს სახლემწიფო კომისიის მსგავსი სამართლებრივი ორგანო, საჭირო გახდება არა დადგენილება #220 მოდიფიკაცია, არამედ განსხვავებული დონის საკანონმდებლო აქტის შემუშავება.    

4.2 მომავალი კავშირები სხვა საკოორდინაციო პლატფორმებთან 
დიაგრამა 1–ის მიხედვით ქსს–ს აქვს რამოდენიმე კავშირი ჯანმრთელობის სხვა მაკოორდინირებელ ორგანოებთან ეროვნულ დონეზე, მ.შ: ჯანდაცვის სამინისტრო, რომელსაც ცენტრალური მაკოორდინირებელი როლი აქვს, აივ სამუშაო ჯგუფი (PTF), ტბ კოალიცია, შიდსისა და ტუბერკულოზის ეროვნული ცენტრები და დაავადებათა კონტროლის და საზოგადოებრივი ჯანმრთელობის ეროვნული ცენტრი. ქსს მომავალი სტრუქტურისა და ფუნქციების მიუხედავად, მოსალოდნელია, რომ ეს კავშირები უცვლელი დარჩება. თუმცა შეიძლება დადგეს ამ უწყებებსა და ქსს–ს შორის ურთიერთანამშრომლობის მემორანდუმების შემუშავების საჭიროება, სადაც მაგალითისთვის ასახული იქნება ისეთი საკითხები, როგორიცაა გაზიარებული წევრობა და სხვა.    






4.3 ევოლუციის პროცესი 
ცხრილი 3: ქსს ევოლუციის ძირითადი ეტაპები
	ქსს ევოლუციის აქტივობები
	პასუხისმგებელი პირი
	2017
	2018
	2019
	2020
	ტექნიკური მხარდაჭერის გაწევა

	ეტაპი 1: მზადება ევოლუციისთვის

	ევოლუციის პროცესთან დაკავშირებით ცნობიერების ამაღლება 
	პასკ/ქსს
	x
	x
	
	
	EHG/GIZ BACKUP

	ქსს გარდამავალი გეგმის სამუშაო ვერსია 
	პასკ/ქსს
	x
	
	
	
	EHG/GIZ BACKUP

	ცვლილების განპაპირობებელი ფაქტორების იდენტიფიცირება
	ქსს
	x
	x
	
	
	

	დიალოგი ეროვნულ დაინტერესებულ მხარეებთან და ტექნიკურ პარტნიორებთან, ქსს გარდამავალი გეგმის პრიორიტეტული აქტივობების განხილვა 
	ქსს
	x
	x
	
	
	

	ეტაპი 2: ქსს ევოლუციის დაგეგმვა 

	ქსს გარდამავალი გეგმის საბოლოო ვერსია
	ქსს/პასკ
	
	x
	
	
	EHG/GIZ BACKUP

	სამოქმედო გეგმა გაზომვადი ეტაპებით 
	ქსს/პასკ
	
	x
	
	
	EHG/GIZ BACKUP

	გარდამავალი პროცესის მკაფიო განრიგი 
	ქსს, ქსს სამდივნო  
	
	x
	
	
	

	ეტაპი 3: ქსს–ს რესტუქტურიზაცია ევოლუციისთვის

	ქსს–ს ფუნქციებისა და პასუხისმგებლობების განსაზღვრა ევოლუციის პროცესში 
	ქსს/პასკ
	
	x
	
	
	

	საზედამხედველო კომიტეტისა და პასკ–ის მიერ გარდამავალ პერიდის ფუნქციებისათვის სამუშაოს აღწერილობების (ToRs) გადახედვა
	ქსს
	
	x
	
	
	EHG/GIZ BACKUP

	ქსს წევრობის განახლება (და შემცირება), ახალი, გაფართოებული როლის შესასრულებლად
	ქსს/საზედამხედველო კომიტეტი
	
	
	x
	
	EHG/GIZ BACKUP

	ქსს მართვის დოკუმენტების შემუშავება/განახლება ცვლილებების შესაბამისად 
	ქსს/საზედამხედველო კომიტეტი
	
	x
	x
	
	EHG/GIZ BACKUP

	ეტაპი 4: შესაძლებლობების განვითარება ევოლუციისთვის 
	
	

	ქსს თვითშეფასების სემინარი 
	ქსს, ქსს სამდივნო 
	
	x
	
	
	EHG/GIZ BACKUP

	ქსს ევოლუციის პროცესთან დაკავშირებით ცნობიერების ამაღლების სემინარები  
	პასკ, ქსს სამდივნო
	
	x
	
	
	

	ქსს–ს შესაძლებლობების განვითარების (ევოლუციისთვის) სამუშაო გეგმის და ბიუჯეტის შემუშავება
	ქსს სამდივნო, გარე ტექნიკური დახმარება
	
	x
	
	
	EHG/GIZ BACKUP

	ქსს–ს შესაძლებლობების განვითარების სამუშაო გეგმის განხორციელების ზედამხედველობა 
	ქსს სამდივნო
	
	
	
	
	

	სემინარები ევოლუციის პროცესში შესატანი ცვლილებებისთვის (მ.შ. ქსს რესტუქტურიზაცია) 
	ქსს, ქსს სამდივნო
	
	x
	
	
	EHG/GIZ BACKUP

	ორ დღიანი საორიენტაციო სემინარი ქსს ახალი წევრებისთვის (ქსს როლის გაფართოებასთან დაკავშირებით) 
	ქსს, ქსს სამდივნო
	
	
	x
	
	EHG/GIZ BACKUP

	ეტაპი 5: რესურსების მობილიზება 

	ევოლუციის პროცესისთვის ხელმისაწვდომი რესურსების მონიშვნა 
	პასკ
	
	x
	
	
	

	რესურსების მობილიზაციის გეგმის შემუშავება
	პასკ
	
	
	x
	
	EHG/GIZ BACKUP

	რესურსების მობილიზაციის გეგმის განხორციელების ზედამხედველობა
	პასკ
	
	
	x
	x
	

	ეტაპი 5: ქსს გარდამავალი გეგმის განხორციელება

	წარმატებული მიზნების გათავლისწინებით საქმიანობის მართვის სისტემის შემუშავება 
	ქსს/საზედამხედველო კომიტეტი
	
	x
	x
	
	

	განხორციელების ზედამხედველობა
	ქსს/საზედამხედველო კომიტეტი
	
	x
	x
	x
	

	არსებული საკანონმდებლო ბაზის განვითარება და / ან განახლება, ქსს როლის გაფართოებასთან დაკავშირებით შესაბამისი ცვლილებების შეტანა  
	
	
	
	x
	x
	

	შეფასება და საჭიროების შემთხვევაში შესაბამისი ცვლილებების შეტანა
	საზედამხედველო კომიტეტი/პასკ
	
	
	x
	x
	EHG/GIZ BACKUP



4.4 ევოლუციის ვადები
	ძირითადი ეტაპები
	2017
	2018
	2019

	ქსს გარდამავალი გეგმის სამუშაო ვერსია
	ნოემბერი
	
	

	ქსს გარდამავალი გეგმის საბოლოო ვერსია
	დეკემბერი
	
	

	სამოქმედო გეგმა გაზომვადი ეტაპებით
	
	აპრილი
	

	ევოლუციის პროცესისთვის რესტუქტურიზებული ქსს 
	
	ივნისი
	

	ქსს–ს, სამდივნოს, საზედამხედველო კომიტეტისა და პასკ–ის განვითარებული/გაძლიერებული შესაძლებლობები 
	
	სექტემბერი
	

	ცვლილებების შესაბამისად განახლებული ქსს მართვის დოკუმენტები
	
	ოქტომბერი
	

	რესურსების მობილიზების გეგმა
	
	ოქტომბერი
	

	ქსს გარდამავალ გეგმაში შეტანილი ცვლილებები საჭიროებისამებრ 
	
	ნოემბერი
	

	განახლებული საკანონმდებლო ბაზა
	
	
	თებერვალი

4.6 ქსს გარდამავალი პერიოდის გამოწვევები და მათი დაძლევის გზები
ქსს გარდამავალ პერიოდში 3 ძირითადი გამოწვევაა:

a) დაფინანსების სიმწირე: ქსს–ს ბოლო 2–წლიანი ბიუჯეტი, რასაც გლობალი ფონდი აფინანსებს შეადგენს $158,537. საქართველოს სახელმწიფოს მხრიდან თანადაფინანსება არის –  $30,000 (ძირითადად ეს არის არამონეტარული წვლილი), რაც ჯამში შეადგენს $183,537. ცხადია, რომ გლობალური ფონდის გასვლა ქვეყნიდან გამოიყვევს აღნიშნული ბიუჯეტის შემცირებას. შესაძლებელია ქსს–ს ოპერაციული ხარჯების შემცირება ფუნქციური ვადებულებების შემცირების ხარჯზე, ასევე სამდივნოს დაფინანსების შემცირების ხარჯზე. თუმცა, მაინც საჭირო იქნება ფინანსური მხარდაჭერა (განხილულია მე–6 თავში).
b) ქსს–ს საქმიანობაში სამოქალაქო საზოგადოების მონაწილეობის/ჩართულობის შესუსტება: ქსს საქმიანობაში სამოქალაქო საზოგადოების წარმომადგენლების აქტიურ ჩართულობას, მათ ადგილსა და როლს, ამჟამად იცავს დადგენილება #220. მოსალოდნელია რომ ეს არ შეიცვლება. თუმცა, ასევე მოსალოდნელია, რომ გლობალური ფონდის გასვლის შემდეგ სხვადასხვა სამოქალაქო საზოგადოებრივი ორგანიზაციები დაფინანსების სიმწირის გამო აღარ იარსებებენ, მაგრამ გადარჩებიან უფრო ძლიერი და ხანგრძლივი გამოცდილების მქონე ორგანიზაციები და მომავალშიც გააგრძელებენ ქსს–ს ფუნქციონირების პროცესში თავიანთი როლის შესრულებას. გამომდინარე აქედან, გარდამავალ პერიოდში მნიშვნელოვანია სამოქალაქო საზოგადოებრივი ორგანიზაციების შესაძლებლობების შეფასება და საჭიროების შემთხვევაში მათი შესაძლებლობების განვითარება.  

5 ქსს ევოლუციის პროცესის მონიტორინგი 
შემოთავაზებულია, შეიქმნას „დეშბორდის“ (საზედამხედველო აქტივობების მონიტორინგის მსგავსი) მსგავსი გვერდი, მოხდეს მისი ადაპტირება და გამოყენება ქსს ევოლუციის მონიტორინგის პროცესში (იხ. გრაფიკი 1). აღნიშნული გვერდი შეივსება ქსს გარდამავალი გეგმის ეტაპებით, ქსს–ს კომენტარებით (ასეთის არსებობის შემთხვევაში), პასუხისმგებლობა დაეკისრება ინდივიდებს ან ორგანიზაციებს, განისაზღვრება შესრულების ვადები და ქსს სამდივნოს დახმარებით (სამდივნო ყოველთვიურად გააზიარებს ინფორმაციას ქსს წევრებს შორის) განხორციელდება აქტივობების სტატუსზე მეთვალყურეობა. საჭირო იქნება შეუსრულებელი ან შეუსრულებლობის საფრთხის წინაშე მდგომი აქტივობების განხილვა ქსს სხდომაზე ან პასკ–ის ფარგლებში, მათი დაძლევის გზების შესამუშავებლად. 










გრაფიკი 1: „დეშბორდის“ ნიმუში ქსს ევოლუციის ეტაპების მონიტორინგისთვის 
[image: ]

6 (მომავალი) ფინანსური მექანიზმები
დადგენილება #200–ის, მე–8 მუხლის მიხედვით საბჭოს საქმიანობის დაფინანსების წყარო შეიძლება იყოს: ა) შჯსდს ასიგნებების ფარგლებში გამოყოფილი სახსრები; ბ) საერთაშორისო ორგანიზაციებისაგან მიღებული სახსრები; გ) საქართველოს კანონმდებლობით ნებადართული სხვა სახსრები. ამჟამად ჯანმრთელობის სფეროში განვითარების პარტნიორების ძალიან მცირე რაოდებაა საქართველოში, U.N.–ია წარმოდგენილი (მაგ,UNFPA and WHO) და აფინანსებს მცირე მასშტაბიან პროგრამებს. USAID–ის ბოლო პროექტი (ტბ) დასრულდა 2016 წელს და ჯანმრთელობის სფეროში დონორული მხარდაჭერა მოსალოდნელი აღარ არის. შესაბამისად, ქსს–ს დაფინანსების ძირითადი წყარო იქნება შჯსდს–ს ბიუჯეტი.   
	მიმდინარე ბიუჯეტი 
	შემოთავაზებული ბიუჯეტი
	კომენტარი

	აღმასრულებელი მდივანი
	$23,880 (x2)
	????
	[bookmark: _GoBack]ამჟამად სამდივნოს აფინანსებს გლობალური ფონდი და სამდივნოს პერსონალის ხელფასი მეტია საქართველოს საჯარო მოხელის ანაზღაურებასთან შედარებით. საქართველოს საჯარო მოხელის კლასიფიკაციის მიხედვით აღამსრულებელი მდივნის პოზიცია იქნება XXX 

	ადმინისტრაციული ასისტენტი
	$15,024 (x2)
	????
	გლობალური ფონდის გასვლის შემდეგ ეს პოზიცია შესაძლოა გაუქმდეს.
საქართველოს საჯარო მოხელის კლასიფიკაციის მიხედვით ადმინისტრაციული ასისტენტის პოზიცია იქნება XXX

	კონსულტანტი – წარმომადგენლობების ჩართულობა 
	$700 (x2)
	0
	ეს პოზიცია გაუქმდება.

	კონსულტანტი – პასკ–ი 
	$22,500 / 0
	0
	ეს პოზიცია გაუქმდება.

	კონსულტანტი – გარდამავალი გეგმის შემუშავება 
	$5000/$10,000
	0
	ეს პოზიცია გაუქმდება.

	საბუღალტრო მომსახურება
	$3600 (x2)
	0
	ამ სერვისს შეითავსებს ჯანდაცვის სამინისტრო.

	საზედამხედველო ვიზიტები (4 x 5)
	$1800 (x2)
	$800/წელიწადში
	საზედამხედველო ვიზიტების რაოდენობა შემცირდება წელიწადში 3–მდე, მონაწილეობას მიიღებს 3 წევრი. 

	ხემსი ქსს შეხვედრებისთვის 
	$1000 (x2)
	$650/წელიწადში
	ქსს შეხვედრების რაოდენობა შემცირდება 6–დან 4–მდე წელიწადში. 

	ქსს მარაგები
	$1136 (x2)
	0
	ამ სერვისს უზრუნველყოფს ჯანდაცვის სამინისტრო.

	საკურიერო მომსახურება
	$232 (x2)
	$50
	მოსალოდნელია საკურიერო მომსახურების ხარჯის მნიშვნელოვანი შემცირება გფ გასვლის შემდეგ. 

	ქსს–ს გარე აუდიტი
	$3000 (x2)
	0
	აღარ იქნება საჭირო.

	სამოქალაქო საზოგადოების წარმომადგენლობის შეხვედრები 
	$3250 (x2)
	???
	

	ტექნიკური აღჭურვილობა და ვებ–გვერდი 
	$600 (x2)
	0
	ამ სერვისს უზრუნველყოფს ჯანდაცვის სამინისტრო.

	ვებ–გვერდის რეგისტრაცია 
	$102 (x2)
	0
	ქსს–ს ვებ–გვერდი გახდება ჯანდაცვის სამინისტროს ვებ–გვერდის ნაწილი. 

	საკომუნიკაციო მასალები
	$1200 (x2)
	0
	ეს მასალები იქნება ჯანდაცვის სამინისტროსი და შესაბამისად შევა მის ბიუჯეტში. 

	თარგმა
	$3152 (x2)
	$500
	უმეტესად იქნება შიდა კომუნიკაციები, შესაბამისად ინგლისურიდან ქართულზე თარგმნის ხარჯი მნიშვნელოვნად შემცირდება. 

	ოფისის დასუფთავება
	$160 (x2)
	0
	ამ სერვისს უზრუნველყოფს ჯანდაცვის სამინისტრო

	ზედამხედველობასთან დაკავშირებული ტრანსპორტის ხარჯი
	$1160 (x2)
	$525/წელიწადში
	საზედამხედველო ვიზიტების რაოდენობისა და მონაწილეების შემცირება მნიშვნელოვნად შეამცირებს ამ ხარჯს. 

	ფოტოაპარატის შეძენა
	$565 (ერთჯერადად)
	0
	ერთჯერადი შეძენა

	საბანკო მომსახურება 
	$240 (x2)
	0
	ეს სერვისი აღარ იქნება საჭირო. 

	თანადაფინანსება სახელმწიფოს მხრიდან 

	ოფისის დასუფთავება, ტელეფონი, ფაქსი, საფოსტო მომსახურება, ელ. ენერგია. ჯანდაცვის სამინისტრო ასევე უზრუნველყოფს: IT, ლიფტის მომსახურებას და უსაფრთხოებას.      
	$10,800
	???
	

	ოფისის ფართი 

	$19,200
	???
	

	სულ
	$188,537
	???
	



7. მდგრადობის უზრუნველყოფა 
არ არსებობს გარანტია იმისა, რომ გლობალური ფონდის გასვლის შემდეგ საქართველოს ქსს შენარჩუნდება. თუ სხვა ქვეყნების (საიდანაც გლობალური ფონდი უკვე გავიდა)  გამოცდილებას გავითვალისწინებთ, ამის ალბათობა მართლაც დაბალია. თუმცა საქართველოს ქსს–ს გადარჩენის შანსები შეიძლება მნიშველოვნად გაზარდოს მოცემულმა გარდამავალმა გეგმამ, ქსს წევრებისა და საქართველოს მთავრობის მხარდაჭერამ. საქართველოს ქსს–ს დიდ უპირატესობას ანიჭებს სხვა ქსს–ებთან შედარებით დადგენილება #220. ახლა აუცილებელია რეალისტური მიდგომა იმასთან დაკავშირებით, თუ რა უნდა გააკეთოს და რა არ უნდა გააკეთოს ქსს–მ თავისი როლისა და პასუხისმგებლობის შესრულებისას და როგორი უნდა იყოს მისი სტრუქტურა, რათა უზრუნველყოს ამ (პოტენციურად შემცირებული ან გაზრდილი) ფუნქციების მდგრადობა. მიუხედავად იმისა, რომ გლობალური ფონდის დაფინანსების შეწყვეტის შემდეგ გამოწვევად რჩება ქსს–ს ბიუჯეტი,  ამ გეგმის მიხედვით რეალური გამოწვევა  ქსს–ს ძირითადი დაინტერესებული მხარეებისთვის იქნება მათი ვალდებულებების გამტკიცება საბჭოს მაღალ–ეფექტური ფუნქციონირების გაგრძელების უზრუნვესაყოფად.
მართალია ქსს–ს ბიუჯეტი გამოწვევას წარმოადგენს გლობალური ფონდის დაფინანსების გარეშე, თუმცა ამ მტკიცე ვალდებულების წყალობით, ყველა სხვა გამოწვევა დაძლევადია.

